102.  héraðsþing HSK haldið í Árnesi 14. mars 2024
Tillögur frá stjórn HSK:

Tillaga nr 1
Judofélag Suðurlands 

102. héraðsþing Héraðssambandsins Skarphéðins, haldið í Árnesi 14. mars 2024, samþykkir að veita Judofélagi Suðurlands aðild að Héraðssambandinu Skarphéðni. Félagið var stofnað 5. mars 2023.
Greinargerð:

HSK hefur þegar veitt félaginu bráðabirgðaaðild að sambandinu.  

Tillaga nr. 2
Þakkir til héraðsnefnda og sveitarfélaga 

102. héraðsþing Héraðssambandsins Skarphéðins, haldið í Árnesi 14. mars 2024, þakkar sveitarstjórnum og héraðsnefndum á sambandssvæði HSK fyrir mikilvægan stuðning á árinu. 
 

Tillaga nr. 3
Unglingalandsmót UMFÍ 2024
102. héraðsþing Héraðssambandsins Skarphéðins, haldið í Árnesi 14. mars 2024, hvetur aðildarfélög HSK til virkrar þátttöku á 25. Unglingalandsmóti UMFÍ  í Borgarnesi 1. – 4. ágúst 2024. Stjórn HSK er falið að skipa fimm manna Unglingalandsmótsnefnd sem  vinnur að skipulagningu þátttöku keppenda af sambandssvæðinu, ásamt félögum sambandsins.

 
Tillaga nr. 4
Landsmót 50+ 

102. héraðsþing Héraðssambandsins Skarphéðins, haldið í Árnesi 14. mars 2024, hvetur sunnlendinga til að mæta á 11. Landsmót UMFÍ 50+ sem haldið verður í Vogum á Vatnsleiðsluströnd 7. – 9. júní 2024.  Íþróttanefnd eldri félagsmanna hjá HSK er falið að sjá um yfirfararstjórn á mótinu og hvetja félagsmenn á sambandssvæðinu til þátttöku. 

  

Tillaga nr. 5 
Íslenskar getraunir

102. héraðsþing Héraðssambandsins Skarphéðins, haldið í Árnesi 14. mars 2024, hvetur HSK og aðildarfélögin að auka eða koma á getraunastarfi innan félaganna. 
Íslenskar getraunir hafa óskað eftir samstarfi við HSK um að auka getraunasölu í héraði og eru félögin hvött til að taka þátt í því verkefni.

Tillaga nr.  6
Aðalfundur árlega

102. héraðsþing Héraðssambandsins Skarphéðins, haldið í Árnesi 14. mars 2024, minnir aðildarfélög sambandsins á skyldur félaga sem þau þurfa að uppfylla árlega, sbr. lög hreyfingarinnar.  Hér er sérstaklega átt við nauðsyn þess að  halda aðalfund árlega og leggja þar fram ársreikning félagsins og skil á starfsskýrslu til ÍSÍ og  UMFÍ.
Greinargerð: 
Í fyrra var ekki haldinn aðalfundur í fjórum aðildarfélögum sambandsins. Þau félög verða að halda aðalfund fyrir 15. apríl nk. 
Tillaga nr. 8
Breyting á fulltrúafjölda á héraðsþingi
102. héraðsþing Héraðssambandsins Skarphéðins, haldið í Árnesi 14. mars 2024, samþykkir að breyta lögum HSK um fulltrúafjölda á héraðsþingi. 7. grein laga HSK hljóði svo:

7. gr.

Héraðsþing skal háð fyrir lok mars ár hvert. Skal stjórnin boða til þess bréflega með minnst mánaðar fyrirvara. Síðara fundarboð með dagskrá og upplýsingum um tillögur og mál sem stjórn leggur fyrir héraðsþing skulu send til aðildarfélaga og sérráða með minnst viku fyrirvara. 

Hvert félag tilnefnir fulltrúa á héraðsþing þannig að fyrir 1 - 200 félagsmenn fær félag einn fulltrúa, frá 201 - 700 tvo fulltrúa, frá 701 - 1200 þrjá fulltrúa, 1200 – 1700 fjóra fulltrúa o.s.fr. Fulltrúafjöldi félaga miðast við félagatal síðastliðins starfsárs. Þá eiga  sérráð sambandsins rétt á að senda einn fulltrúa hvert.

Lögmætt er héraðsþing ef helmingur sambandsfélaganna sendir fulltrúa til þess. Stjórn er heimilt að krefjast þess að tillögur sem leggja á fram á héraðsþingi hafi borist stjórninni viku áður en þingið hefst og stjórn er skylt að tilkynna það í þingboði.

Eigi má fulltrúi á héraðsþingi fara með nema eitt atkvæði. Atkvæðisrétt á héraðsþingi hafa rétt kjörnir fulltrúar þeirra félaga, sem skuldlaus eru við sambandið þegar þingið fer fram.

Greinargerð:

Meðfylgjandi er yfirlit um fulltrúafjölda í dag og fjölda fulltrúa eftir breytingu laganna, miðað við að félagsmannafjöldi haldist óbreyttur.
Vakin er athygli á að félög og ráð fá 72% af lottótekjum sem berast til HSK. 25% af þeim hlut er deilt út til félaga og ráða sem sendu fulltrúa á héraðsþing. Upphæðin í fyrra var samtals 99.773 kr. á hvern fulltrúa.

Tillaga nr. 9
Skráning á almannaheillaskrá Skattsins 
102. héraðsþing Héraðssambandsins Skarphéðins, haldið í Árnesi 14. mars 2024, hvetur aðildarfélögin og deildir þeirra að sækja um skráningu á almannaheillaskrá Skattsins, hafi það ekki þegar verið gert.

Greinargerð:

Lög um skattalega hvata til almannaheillastarfsemi tóku gildi í nóvember 2021. Lögin fela í sér  heimild fyrir einstaklinga til að draga allt að 350 þúsund krónur á ári frá skattskyldum tekjum sínum utan atvinnurekstrar vegna framlaga til almannaheillastarfsemi. Auk þess er kveðið á um tvöföldun á hlutfalli sem atvinnurekstraraðilar mega draga frá skattskyldum tekjum vegna slíkra framlaga og fer það úr 0,75% í 1,5%.

Einnig geta félög og deildir fengið  endurgreiðslu á fjármagnstekjuskatti, séu þau á almannaheillaskrá.

Markmið breytinganna er að hvetja einstaklinga og fyrirtæki til að styðja við almannaheillastarfsemi milliliðalaust, auk þess að styrkja stöðu lögaðila sem starfa til almannaheilla.

Tillaga nr. 10
Allir með
102. héraðsþing Héraðssambandsins Skarphéðins, haldið í Árnesi 14. mars 2024, hvetur allar sveitarstjórnir og íþróttafélög á sambandssvæði HSK að taka virkan þátt í verkefninu Allir með, 
samstarfsverkefni íþróttahreyfingarinnar (ÍSI, UMFÍ og ÍF).  
Greinargerð:
Um er að ræða þriggja ára verkefni sem ætlað er að fylgja eftir 30. gr. Samnings Sameinuðu þjóðanna um réttindi fatlaðs fólks. Verkefnið er styrkt af Félags- og vinnumálaráðuneytinu, Heilbrigðisráðuneytinu og Mennta- og barnamálaráðuneytinu.
Framkvæmd verkefnisins er í höndum íþróttahreyfingarinnar og verður unnið á tímabilinu 2023–2025.
Markmið verkefnisins er:
Að fjölga tækifærum fatlaðra til íþróttaiðkunar í samstarfi við íþróttahreyfinguna.
Að öll börn og ungmenni eigi möguleika á því að taka þátt í íþróttum í sínu nærumhverfi í samræmi við óskir sínar og þarfir með viðeigandi aðlögun.
Að allir skulu eiga kost á að öðlast reynslu af þátttöku í íþróttum og verða sér úti um leikni til að þróast í öryggi og góðum félagsskap.
Á heimasíðu verkefnisins er hægt að sækja um styrk vegna verkefna sem fela í sér inngildingu fatlaðra í íþróttastarf hjá íþróttafélögum.
Tillaga nr. 11
Skattur aðildarfélaga 

102. héraðsþing Héraðssambandsins Skarphéðins, haldið í Árnesi 14. mars 2024, samþykkir að skattur aðildarfélaga sambandsins árið 2024 verði 175 kr. á félaga 16 ára og eldri. 

Tillaga nr. 12
Fjárhagsáætlun HSK   

102. héraðsþing Héraðssambandsins Skarphéðins, haldið í Árnesi 14. mars 2024, samþykkir eftirfarandi fjárhagsáætlun HSK fyrir árið 2024: (exelskjal) 
